
Shri Yadugirisha Suprabhatam

શ્રીયદુગિરીશસુપ્રભાતમ્

શ્રીમન્ યદુક્ષિતિ ભૃદીશ હરે મુરારે
નારાયણ પ્રણત સંસ્કૃતિ તારકાઙ્ઘ્રે  ।
શ્રીમન્દિરાયિત મનોજ્ઞ વિશાલવક્ષ
શ્રીયાદવાચલપતે તવ સુપ્રભાતમ્॥ ૧॥
આદૌ કૃતે કમલજન્મનિ સત્યલોકે
ત્વાભ્મર્ચ્યદત્તવતિ ભો સ્વકુમારકાય ।
તેનાવતીર્ય વસુધા કૃત સન્નિધાન
શ્રીયાદવાચલપતે તવ સુપ્રભાતમ્॥ ૨॥
ઇન્દ્રાનલાન્તક નિઋત્ય પયોધિરાજૈઃ
નિત્યં સમીરણ ધનાધિપ શર્વમુખ્યૈઃ ।
સંસેવ્યમાન ચરણામ્બુજ દિવ્યધામન્
શ્રીયાદવાચલ પતે તવ સુપ્રભાતમ્॥ ૩॥
શ્રીસૈન્યનાયક પરાઙ્કુશનાથ સૂરિ
પદ્માક્ષરામયમુનાર્યસુપૂર્ણવરૈઃ ।
શ્રીલક્ષ્મણાખિલ વરાર્ય મદાર્ય મુખ્યૈઃ
નિત્યાર્ચિતાઙ્ઘ્રિકવિભો    તવ સુપ્રભાતમ્॥ ૪॥
અષ્ટાક્ષરાણ્યપિસુતીર્થ મિષેણ વેદ
દર્ભાબ્જયાદવ પલાશ પરાશરાદ્યૈઃ ।
નારાયણાચ્યુત પદાખ્યસરિદ્ભિરુચ્ચૈઃ
સેવ્યત્પદામ્બુજ યદૂત્તમ સુપ્રભાતમ્॥ ૫॥
ક્ષેત્રૈઃ પટાશ્મનરસિંહ   મહીધ્ર સંવિ
દશ્વત્થતાર્ક્ષ્ય નયનાદિ વરાહ મુખ્યૈઃ ।
સીતાટવીપ્રભૃતિભિઃ શ્રિતદિવ્ય ધા
શ્રીયાદવાચલપતે તવ સુપ્રભાતમ્॥ ૬॥

મન્ત્રાર્થમુદ્ગિરતિ તે મમનાથવક્ષઃ
પાદૌદ્વયસ્ક પરમાર્થ મુદાહરન્તૌ ।
શ્લોકાર્થમીશ વિવૃણોતિ તવૈષહસ્તો
પ્યેવંસમીરણ યદૂત્તમ સુપ્રભાતમ્॥ ૭॥
યત્કૌતુકં તવ ગજેન્દ્ર વિપદ્વિનોદે
યાચત્વરા દ્રુપદજા પરિપાલનેવા ।
તદ્રૂપયા ત્વરિતયાભવસિન્ધુ મગ્નં
માં તારયેહ યદુશૈલમણે પ્રભાતમ્॥ ૮॥
પ્રાતઃ સુનિશ્ચલમતિર્યદુશૈલ બન્ધો
યોર્વા પઠેદનુદિનં યદિ સુપ્રભાતં
તસ્મૈ વિહઙ્ગ  ગમનઃ કમલા સહાયો
નારાયણઃ પરગતિં  સુલભાં પ્રસૂતે॥ ૯॥
જય જય સુપ્રભાતમરવિન્દલોચનતે
જય જય યાદવાદ્રિ શિખરોજ્વલ દીપહરે ।
જય જય ભાષ્યકાર કૃતમઙ્ગલ  ભક્તનિધે
જય જય દેવદેવ વિનતા નભિનન્દયનઃ॥ ૧૦॥
શ્રી કલ્યાણી વિલસદ્યદુગિરિ નારાયણાર્થિકલ્પતરો   ।
સમ્પત્કુમારભવતે નિત્ય શ્રીર્નિત્ય  મઙ્ગલભૂયાત્ ॥
ઇતિ શ્રીયદુગિરીશસુપ્રભાતં સમ્પૂર્ણમ્ ।

